
Nəriman   Həsənzadənin   80 illik yubileyi münasibətilə

Nəriman Həsənzadə haqqında danışmaq ümumən müasir Azərbaycan poeziyası barəsində danışmaq deməkdir. XX əsrin ikinci yarısının sosial –estetik problemlərini yaradıcılığında  bütün  miqyası  ilə əks etdirən Nəriman  Həsənzadə, böyük  Səməd Vurğundan  sonrakı  dövrün ən  gözəl  şairlərindəndir.
Nəriman  Əliməmməd   oğlu  Həsənzadə  1931-ci  il  fevral  ayının  18-də Qazax  rayonunun  Poylu qəsəbəsində anadan olmuşdur. Burada orta məktəbi bitirdikdən sonra  1949-1953-cü  illərdə Gəncə Dövlət  Pedaqoji  İnstitutunun  dil və ədəbiyyat  fakültəsində təhsil almışdır. 

Şair,dramaturq 1954-cü ildə Azərbaycan  Yazıçılar  Birliyinin  üzvi, 1965-ci ildən filologiya  elmlər namizədi, 1981-ci ildən Azərbaycanın Əməkdar İncəsənət  xadimi və  1990-cı ildən Azərbaycan  Respublikası Ali Sovetinin  deputatı  olmuşdur.
Əmək  fəaliyyətinə   radio verilişləri  Komitəsində böyük  redaktor  kimi başlamışdır.1957-1961-ci illərdə  Moskvada  M.Qorki  adına  Ədəbiyyat İnstitutunda davam etdirmiş, Azərbaycan Dövlət  Universitetinin (Bakı Dövlət Universitetinin) aspiranturasını bitirmişdir.  Azərbaycan-Ukrayna ədəbi əlaqələri  mövzusunda  dissertasiya müdafiə etmişdir.
1965-1967-ci illərdə “Azərbaycan  Gəncləri”  qəzeti  redaksiyasında Poeziya şöbəsinin ədəbi işçisi, 1975-1978-ci illərdə SSRİ Ədəbiyyat  fondu  Azərbaycan şöbəsinin  direktoru  işləmişdir.

1978-1991-ci illərdə “Ədəbiyyat  və İncəsənət “ qəzetinin  baş redaktoru vəzifəsində  çalışmışdır.  1991-1993-cü illərdə  Dövlət mətbuat Komitəsinin sədr müavini olmuşdur. Azərbaycan Respublikası Mətbuat və İnformasiya Nazirinin  birinci müavini işləmişdir. Hazırda Azərbaycan Milli Aviasiya Akademiyasında kafedra müdiri vəzifəsində çalışır. İlk şeirlər toplusu “Çoban Əfqan” 1954-cü ildə kütləvi tirajla buraxılmışdır. “Yadına düşəcəyəm” (1966), ”Nəriman” (1968), ”Zümrüd quşu” (1973), ”Bir gün möhlət istəyirəm ömürdən” (1981), ”Bütün millətlərə” (1991), ”Taleyin  tövhəsi”(1993) və s. kitabların müəllifidir.
N.Həsənzadə ədəbiyyatın ən gözəl nümunələrini” Azərbaycan harayı”, “Bütün millətlərə”, ”Salam Azərbaycan”, ”Bəyanat” və s. əsərlərində yaratmışdır.

2005-ci ildə ümummilli liderimiz H.Əliyevin layiqli davamçısı İlham Əliyevin sərəncamı ilə o, “Xalq şairi“ kimi yüksək ada layiq görülmüşdür. Şairin böyük qəlbi bahar təravətli həyat arzuları ilə, yazıb-yaratmaq eşqi ilə döyünür. 
Azərbaycan harayı var

İçimdədi

Nə ağırdı

Bu torpağın heysiyyəti.

Dərdin alım,

Dərdlər eyni biçimdədi,

Fərqi varsa,

Ağrısını çəkəndədi.
Onun “Beynəlxalq Məhkəməyə, Bütün Millətlərə” adlı  şeiri Qazax rayonunun Ayrım kəndində anadan olmuş iki aylıq Hafizin  ermənilər tərəfindən tonqalda yandırılmasından və anasının ona köməyə getməsi zamanı anasının da üstünə benzin tökülüb yandırılması faciəsindən danışır.

İki  aylıq bir çağa,

Həsrət qaldı qucağa,-

Atdılar bir ocağa,

Qıydılar bir qundağa

Silahlı beş-on dığa.

Şair “Ay haray” şeiri ilə Qarabağla bağlı içində yanan Vətən sevgisini  izhar edir:

Füzulidən Cəbrayıla,

Şəhid oğullar ayıla.

Qışqıram,səsim yayıla,

Bata qulaqlar,ay haray.
N.Həsənzadə azadlıq carçısı kimi də gözəl şeirlər qələmə almışdı. O, bu şeirlərində azadlıq yolunu, onun qan-qadasını heç nədən çəkinmədən qəlbinin dərinliyindən gələn səslə bəyan edir:

Nədir  əlindəki qanlı silah,

Azadlıq qan üstə qurulur, Allah

Azadlıq,azadlıq,azadlıq,

Azadlıq içində qırıldıq,batdıq.
Şairlərimizin çoxu Azərbaycan ədəbiyyatının bir qolu olan  “Cənub həsrəti ” mövzusuna toxunub. Bunu da danmaq olmaz ki, “Cənub həsrəti”  mövzusunun şahı Süleyman Rüstəm olub. Nəriman Həsənzadə də dönə-dönə, böyük ustalıqla bu mövzunu elə qələmə alıb, öz tapıntıları ilə fərqlənib ki, biz bunu “Keçdim Arazı” şeirində  aydın görürük:
Öpdü saçlarımı Təbriz küləyi,

Zabit narazıydı,susurdu üzdə.

Sərhəddə yeriyən sərhəd dirəyi!

Tikanlı məftillər çatmırdı üstə.
Bu mövzuya aid “Təbriz”, “Ac dolannam burda nahar vaxtımı ”, “Qardaş” və s.  şeirləri də maraqlıdır.

N.Həsənzadənin şeirlərinə xas olan mehribanlıq, qayğıkeşlik, səmimiyyət, zəriflik oxucunu təsirləndirir.

N.Həsənzadənin yaradıcılığında,  ən əsas mövzularından biri qadına rəğbət və sevgidir.  Şair gözəl, nəcib qadın zərifliyini çox ustalıqla qələmə almışdır. “Dünyada ən böyük itki qadındı” deyən şair bu ağır həyatı çox erkən yaşayıb. Gəncliyində anasını, həyatının qızıl çağında isə həyat yoldaşını itirib. N.Həsənzadə bu səmimi şeirləri ilə insanı kövrəldir. Təsadüfi deyil ki, görkəmli şair Bəxtiyar Vahabzadə N.Həsənzadə haqqında belə demişdir: “Nəriman Həsənzadə çox səmimi, ürək dili ilə danışmağı bacaran şairdir”.

Azərbaycan poeziyasında qadını vəsf edən şairlər sırasında Nəriman Həsənzadə seçilir:
Mən  səni  sevdim  ki , yoldaş  olasan,

Həyatın  ən  ağır dar  yollarında.

Demədim  axırda  bir  daş  olasan,

Qədim qəbristanda, yol kənarında.
Şair həyat yoldaşının qadın gözəlliyinə, qadın cazibəsinə, qadın varlığına çox şeir həsr etmişdir. Biri-birindən gözəl, biri-birindən səmimi şeirlər. Şair kişini qadınsız təsəvvürünə belə gətirə bilmir, qadınsız kişi həyatının necə acı olduğunu diqqətə çatdırır.
Bir gün səndən sonra bərk xəstələndim,

Canımda payızın əsən yelləri.

Sənsiz   mən  anasız  uşaq  kimiyəm,

Dünya  yad  qızıydı  məndən  ötəri.
Şairə yeni-yeni yaradıcılıq uğurları arzulayırıq.
Həyatının ən mühüm tarixi anları
1931-ci ildə - 
Qazax rayonunun Poylu qəsəbəsində anadan olmuşdur.

1943-ci ildə-        Gəncə Pedoqoji İnstitutunun ədəbiyyat  fakültəsinə daxil
                             olmuşdur.
1954-cü ildə - 
Azərbaycan Yazıçılar birliyinin üzvü olmuşdur.
1965-ci ildə -
Filologiya Elmləri namizədi olmuşdur.

1981-ci ldə- 
Azərbaycan Əməkdar İncəsənət  xadimi olmuşdur.
1990-cı ildə- 
Azərbaycan Respublikası Ali Sovetinin deputatı olmuşdur.
.

1957-ci ildə- 
Moskva  M.Qorki adına Ədəbiyyat Institutunda təhsil almışdır.
1961-ci ildə -
Azərbaycan Dövlət Universitetinin aspiranturasini bitirmişdir.

1965-1967-ci ildə-     “Azərbaycan Gəncləri “ qəzeti redaksiyasında  şöbə müdiri
    olmuşdur.
1967-1975-ci ildə -  Azərbaycan jurnalı redaksiyasında Poeziya şöbəsində ədəbi      

işçi olmuşdur.
1978-ci ildə   -       SSRİ Ədəbiyyat fondu şöbəsinin  direktoru  olmuşdur.
1978-1991-ci  ildə -  “Ədəbiyyat və İncəsənət “ qəzetinin  baş  redaktoru 
   olmuşdur.
1991-1993-cü  ildə- Dövlət Mətbuat Komitəsinin sədr müavini olmuşdur.
Şair, dramaturq Nəriman Həsənzadənin 80 illik yubileyi münasibətilə
həyat və fəaliyyətinin kitabxanalarda təbliği.

Şair, dramaturq Nəriman Həsənzadənin 80 illik yubileyi münasibətilə kitabxanalar qarşısında bir sıra vəzifələr durur.

Nəriman Həsənzadənin həyat və yaradıcılığı ilə maraqlanan oxuculara Neftçala rayon Mərkəzləşdirilmiş Kitabxana sisteminin  kitab fondunda olan   ədəbiyyatlar təbliğ olunur.
MKS-də Nəriman Həsənzadənin yubileyi ilə əlaqədar sərgilər, disputlar, ədəbi-bədii gecələr keçirməklə oxucuları cəlb etmək vacib məsələdir.

MKS-də və filial kitabxanalarda şair, Nəriman Həsənzadənin 80-illik yubileyi ilə əlaqədar təşkil olunacaq sərgilərdə aşağıdakı başlıqlardan istifadə etmək olar.
“Nəriman Həsənzadə-80”

“Ay yaşıl söyüd”
“Nəğmə dolu ürək”

“Sən bağışladın”
“Ömrümün yazısan”

“ Həyata, dünyaya  minnətdaram  mən”

Sərgilərə yalnız kitablar deyil, dövrü  mətbuatda dərc olunan  məqalələr də oxuculara təqdim oluna bilər.
İstifadə olunan Ədəbiyyat.

